
నింతసులభుఁడని యిన్నాళ్లు యెఱిఁగిన

                      నానాఁడె మిమ్ము నే నాశ్రయింతు

కర్మంబు లెడచాపి కరుణతోడుత నన్ను

                      నరసి రక్షించుమీ యాదిపురుష



	 





	గీ.	
తలఁపులో జాల నమ్మితిఁ దండ్రివనుచు

పుత్రవాత్సల్యమును నుంచి పొందుమీఱ

నిలిపి రక్షించు మిఁక నన్ను నీరజాక్ష...

	సీ.	
హారామ హాకృష్ణ హాయచ్యుతా యని

                      గోరి గొల్చెద మిమ్ము కోర్కె లలర

యీవేళ నావేళ నేవేళనైనను

                      బ్రాపు దాపని యేను బ్రస్తుతింతు

నారాయణస్మృతి నామది నెప్పుడు

                      కట్టివేసియునుండు కరుణతోడ

వామన శ్రీధర వసుధపాలక నన్ను

                      కాచి రక్షించుమా ఘనత మీఱ



	 





	గీ.	
నాకు నిష్ఠుఁడవని చాల నమ్ముకొంటి

నీవు కాపాడకున్న నిం కెవరు దిక్కు

నీకు భక్తుఁడ మ్రొక్కెద నీరజాక్ష...



	 92





	సీ.	
రామకీర్తన లెఫ్టు లాలించి వినువాఁడు

                      వైకుంఠపురమున వదలకుండు

కృష్ణనామం బెప్డు కీర్తించి వినువాఁడు

                      మధ్యమపురమందు మరగియుండు

